
Pou Piblikasyon Imedyat: 2 oktòb 2012 

GOUVÈNÈ CUOMO ANONSE RE-OUVÈTI PON TACONIC PARKWAY NAN KONTE WESTCHESTER YON 
MWA ANVAN KALANDRIYE A 

 
Pon nan Direksyon Nò sou New Croton Reservoir Ap Louvri Demen Maten 

 
Jodi a, Gouvènè Andrew M. Cuomo te anonse pon Taconic State Parkway nan direksyon nò ki sou New 
Croton Reservoir nan New Castle ak Yorktown, Konte Westchester, ap re-louvri pou sikilasyon an demen 
maten anvan gwo aktivite maten an, plis pase yon mwa anvan kalandriye a. Pon an, yo konnen nan zòn 
nan kò Pon AMVETS, te repare nan yon pwojè $26 milyon dola. Li te fèmen pou sikilasyon an depi  
mwa mas. 
 
Gouvènè Cuomo di konsa, “Pandan n ap kontinye vanse nan gwo pwojè konstwiksyon yo toupatou nan 
eta a, li enpòtan pou travay nou konsidere chofè New York yo dabò. Re-ouvèti pon Taconic Parkway nan 
direksyon nò a yon mwa anvan kalandriye a fè sa sèlman epi se yon gwo nouvèl pou anpil milye vwayajè 
Westchester ak Hudson Valley ki travèse koulwa a chak jou. Mwen bat bravo pou Manm Komisyon 
McDonald ak ekip li a poutèt yo fini pwojè sa a vit ak yon fason efikas.” 
 
Manm Komisyon Depatman Transpò Eta New York (NYSDOT), Joan McDonald, di konsa, “Reparasyon 
pon an sou rezèvwa a ap amelyore sekirite a epi l ap pèmèt yon deplasman san pwoblèm pou anpil 
milye vwayajè ki itilize pon sa a chak jou.  Nou di piblik la mèsi pou pasyans yo pandan konstwiksyon an, 
epi nou fyè pou re-louvri pon an plis pase yon mwa anvan kalandriye a.” 
 
Seksyon wout rapid ki travèse rezèvwa a gen yon otowout ki separe an sis (6) liy, avèk tabliye pon ki 
mennen liy direksyon nò ak direksyon sid sou dlo a. Pwojè a gen ladan ranplasman tabliye ak griy pon an, 
bouk asye ak sipò tabliye, enstalasyon nouvo ray gid ak re-sifasaj wout la sou chak pwent pon an. Rès 
travay la, ki gen ladan reparasyon zòn travèse a, penti pon an, ak pwojè peyizaj, ap kontinye nan sezon 
prentan 2013. 
 
Pon nan direksyon nò a, ki te bati nan ane 1931 epi ki te repare nan ane 1989, pèmèt pasaj pou plis pase 
32.000 veyikil pa jou. Pandan fèmti a, sikilasyon nan direksyon nò a te detounen nan bò sid la, avèk de (2) 
liy nan chak direksyon.  

Manm Komisyon McDonald te fè yon sèl sou pon jodi a avèk ofisyèl lokal ak ofisyèl eta a pou seremoni 
koupe-riban. 
 
Senatè Suzi Oppenheimer di konsa, “Mwen vle di mèsi pou Depatman Transpò ak Tutor Perini 
Corporation of New Rochelle pou reparasyon rapid yo fè nan Pon Taconic Parkway.  Gouvènè Cuomo, 
Manm Komisyon McDonald, antreprenè yo ak travayè yo merite felisitasyon poutèt yo redui kantite tan 
travay la epitou poutèt yo reyalize pwojè sa a pi vit pase yon mwa anvan kalandriye a. Yon djòb tout 
moun ki patisipe yo fè byen!”  
 
Senatè Greg Ball di konsa, “Mwen konnen mwen pale pou anpil dirijan ak sitwayen lokal nan felisite tout 
moun ki te patisipe nan fè travay sa a, epi ki fèt byen vit. Sa a se yon jounen enteresan epi li reprezante 
yon gwo pwojè ki fèt byen pou avantaj tout moun. Non sèlman sa te fèt alè, men tou li te fèt pi bonè, 
epi sa ta dwe fè tout moun kontan.” 
 
Manm Asanble Steve Katz di konsa, “Mwen kontan paske pwojè reparasyon Pon Taconic Parkway te fini 
plis pase yon mwa anvan kalandriye a. Pwojè a te kreye anpil djòb ki trè nesesè nan kominote a, epi li 
konsève yon twonson wout enpòtan andedan ak deyò Yorktown. Blokis akoutèm konstwiksyon an te 
lakòz te nesesè pou kapab asire itilizasyon estrikti a alontèm. Antretyen pon an te asire pwochen 
jenerasyon sitwayen yo fè vwayaj yo san pwoblèm.” 
 
Manm Asanble Robert J. Castelli, ki te vizite pon an pandan konstwiksyon li, di konsa, “Lè nou te travay 
avèk Gouvènè Cuomo ak Manm Komisyon McDonald, nou te kreye yon estrikti ofi-amezi pou modènize 
pon nou an ak enfrastrikti otowout nan yon nouvo apwòch patenarya piblik-prive senp, ki te ede kreye 
anpil djòb ak fè moun retounen nan travay. Pwojè reparasyon pon AMVETS pa t fini sèlman anvan 
kalandriye a, men tou li te amelyore sekirite a, epi l ap pèmèt moun yo vwayaje san pwoblèm nan 
Northern Westchester pandan anpil deseni k ap vini.” 
 
Sipèvizè Vil New Castle, Susan Carpenter, di konsa, “New Castle kontan anpil paske DOT te kapab fini 
travay pon an anvan kalandriye pandan li konsidere tout enkyetid pou sekirite pou piblik k ap vwayaje a 
ak pou rezèvwa a.” 
 
Majistra Michael A. Kopy, Kòmandan Twoup Lapolis Eta New York, di konsa, “Lapolis Eta New York, k ap 
travay avèk patnè nou yo nan DOT ak sèvis ijans lokal yo, te asire mouvman an sekirite ak efikasite nan 
ak toutotou zòn konstwiksyon an avèk itilizasyon dènye kalite teknik Jesyon Ensidan nan Sikilasyon ki 
asosye avèk afektasyon patwouy lapolis devwe Eta a nan zòn pwojè a.” 
 
Ross Pepe, Prezidan Construction Industry Council of Westchester and Hudson Valley, Inc., di konsa, 
“Finisman yon pwojè rapid tankou Pon Taconic State Parkway sou Croton Reservoir sis (6) semèn anvan 
kalandriye a se yon temwayaj DOT Eta a ak kowòdinasyon ak ladrès antreprenè Tutor Perini Corporation. 
Sa pa t yon pwojè fasil paske li te travèse yon gwo sous dlo potab pou Westchester ak Vil New York, epi 
li gen kondisyon sikilasyon entans pandan orè gwo aktivite vwayajè yo lematen ak aswè. Djòb pwojè a te 
kreye pandan yon gwo bès ekonomik nan rejyon Hudson Valley te enpòtan pou anpil douzèn travayè ki 

te ka nan chomaj. Kounye a vwayajè chak jou yo ak lòt vwayajè yo ap travèse pon an san pwoblèm ak 
yon fason efikas pou itilize pandan plizyè deseni.” 
 
Antreprenè konstwiksyon an pou pwojè a se Tutor Perini Corporation of New Rochelle, Konte 
Westchester.  
 
Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 
sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 
enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 
tout Eta New York.  

